
	తే.	
ఉసుఱు నాఁగను బ్రాణాఖ్య యొప్పుచుండు, నదియ యొకచోట జీవాఖ్యయై చెలంగు 

నాయురభిధానముగ నదె యలరుచుండు, భూతిలసితాంగ శ్రీమాతృభూతలింగ.

	క.	
సురలకు వేల్పులు జేజేల్, తెఱగంటులు బానవాలుదిట్ట లనం బే 

ళ్లిర వగు సురవేశ్యల క, చ్చర లనఁ బేళ్ళొప్పు బాలచంద్రవతంసా.

	తే.	
పొలసుదిండ్లు రక్కసులు తొలివేలుపు, లనఁగ నసురసంజ్ఞ లలరు బూచి

గాము సోఁకు సత్తి గాలి దయ్యము బూత, మనఁ బిశాచసంజ్ఞ లలరు నభవ.

	తే.	
నీటిదయ్యంబు నెగడునా నివ్వటిల్లు, బొమ్మరక్కసి యనఁగను బొలుచు బ్రహ్మ 

రాక్షసునిపేరుగాఁ బోతురా జనుగతిఁ, దద్విషేశంబు లై కొన్ని తనరు నభవ.

	తే.	
ఉద్దవిడి యురవడి హుటాహుటి చుఱుకన, జఱజఱన దడదడనఁగఁ జెఱచెఱ యనఁ 

దీవరము సుళ్వు వైళము తివురు తివుట, వేగిరము తుఱు తన శీఘ్ర మౌ గిరీశ.

	తే.	
పరఁగును సతంబు నిచ్చ లప్పనము నిచ్చ, యనఁగ మిక్కిలి మిక్కుటం బగ్గలంబు 

బెట్టు నిబ్బరము దిటము బిట్టు గాట, మనఁగ నతిశయ మగును సూర్యావతంస.

	తే.	
కలిమి సిరి పదవి యనఁగ జెలఁగు భూతి, పొలుచు నిక్షేపనామంబు పూడు పనఁగఁ 

దనరు లిబ్బి యనంగ నిధానసంజ్ఞ, భూతిలసితాంగ శ్రీమాతృభూతలింగ.

	తే.	
శ్రీలు వెలయంగ నీపేరఁ జేయుకతనఁ బరఁగు శాశ్వతముగ స్వర్గవర్గ మిట్లు 

గైకొనుము దీని భక్తసంఘాభిమాని, మాతృభూత జగత్త్రయీమాతృభూత.

వ్యోమవర్గము

	తే.	
చదలు నింగి యాకసము మబ్బుత్రోవ యు, ప్పరము విన్ను మిన్ను బయలు వెన్ను 

నడుగు రిక్కదారి యన నభం బై తగు, ఖ్యాతిగుణసమేత మాతృభూత.

	తే.	
శ్రీలు  వెలయంగ నీపేరఁ జేయు కతనఁ, బరఁగు శాశ్వతముగ వ్యోమవర్గ మిట్లు 

గైకొనుము దీని భక్తసంఘాభిమాని, మాతృభూత జగత్త్రయీమాతృభూత.

దిగ్వర్గము

	సీ.	
ఆస యంచనఁ గడ యంచన దెస యనఁ దేజరిల్లుచు నుండు దిక్సమాఖ్య 

తూరు పనంగను దొలిదెస యనఁగను బ్రాగ్దిశసంజ్ఞ యై పరఁగుచుండుఁ 

దనరు దక్షిణసంజ్ఞ దక్కినం బన పలకడ యనఁ బ్రత్యక్కు పడమర యన 

నడరు నుదక్కు డాకడ యన విలసిల్లు నఱ యన వెలయు నభ్యంతరంబు

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 29 ఆగస్టు 2022న 21:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

